
"പണ്ടാകുമീയിടവകയ്ക്കു വിരോധിയായി-
 ട്ടുണ്ടായതില്ലിവിടെ മററമൊരാൾ നിമിത്താ
 തിണ്ടാട്ടമാമിനിമുറയ്ക്കവനോടു കൂടെ-
 ക്കൊണ്ടാടുവാനുമൊരു കൂട്ടരടുത്തിരിപ്പൂ.           ൪൬


 ചോറുണ്ടു നിത്യമിഹ ചൊല്പടി  
 പാർത്തവർക്കും
 മാറുന്നതിന്നു മടിയില്ലിനി  മാനസത്തിൽ
 കൂറുള്ള നമ്മുടെ പടത്തലവൻറെ വേർപാ-
 ടേമം കുരങ്ങിനൊരു കോവണിപോലെയായി.     ൪൭
              


  മാനം മനുഷ്യനു മഹാധനമാണുദഗ്ര -
  സ്ഥാനത്തിനർഹത ലഭിപ്പതതിൻ നിദാനം
  മാനക്കുറച്ചലിഹ ഞാനിനി മറ്റൊരാളേ
  ദീനത്വമാർന്നു കിഴിയേണ്ടി വരുന്നതത്രെ.       ൪൮


  ഈടാർന്ന നമ്മുടെയിരിപ്പിനു ദൂഷ്യമായി-
  ന്നാടാക്രമിപ്പതിനു വന്ന ജനത്തെയെല്ലാം
  കൂടാരമോടുമിനി രാവിലുറക്കമാമ്പോ-
  ളോടാതെ വഹ്നിഭഗവാനു നിവേദ്യമാക്കാം."      ൪൯


  ഈവണ്ണമൊക്കെയവനുള്ളിലുറച്ചിരിക്കെ
  ശ്രീവഞ്ചിഭൂപതിയയച്ചൊരു നീട്ടുമായി
  ആ വക്രബുദ്ധിയുടെ മുന്നിലണഞ്ഞിതേകൻ;
  വൈവശ്യഹീനമെജമാനതു വാങ്ങി നോക്കി.      ൫ഠ


  "ഓടായ്മൾ കണ്ടവിടെയുള്ള ജനത്തെ മദ്ദ്യ-
 ച്ചീടാൻ തനിക്കു ബഹു വാസനയെന്നു കേൾപ്പു;
  നാടാശു വിട്ടു നടകൊള്ളുക വല്ലെടത്തും
  കേടാണുപദ്രവികൾ മററുജയത്തിനെന്നും.      ൫൧

